ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՕՐԵՆՔԸ

«ԱՐՏՈՆԱԳՐԱՅԻՆ ՎՃԱՐՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հոդված 1. «Արտոնագրային վճարների մասին» Հայաստանի Հանրապետության 2010 թվա​կա​​նի դեկտեմբերի 22-ի ՀՕ-209 օրենքի (այսուհետ` Օրենք) 5-րդ հոդվածի`
1) 1-ին մասում «տվյալ ժամանակահատվածի առաջին ամսվա ընթացքում» բառերից հետո լրացնել «իսկ տվյալ տեսակի գործունեությունը նոր սկսող անհատ ձեռնարկատեր չհան​դի​սա​ցող ֆիզիկական անձինք` տվյալ ամսվա ընթացքում,» բառերը.
2) 2-րդ մասում «տվյալ ժամանակահատվածի առաջին ամսվա ընթացքում» բառերից հետո լրացնել «իսկ տվյալ տեսակի գործունեությունը նոր սկսող անհատ ձեռնարկատերերը` տվյալ ամսվա ընթացքում,» բառերը:
Հոդված 2. 6-րդ հոդվածը 3-րդ կետից հետո լրացնել հետևյալ բովանդակությամբ նոր 3.1 կետով`

«3.1 Գործունեությունը նոր սկսող անհատ ձեռնարկատերերի կամ անհատ ձեռ​նար​կա​տեր չհանդիսացող ֆիզիկական անձանց համար գործունեու​թյան յուրաքանչ​յուր տեսակի մասով արտոնագրային վճարի չափը որոշվում է դիմում-հայտարարություն ներկա​յաց​նելու ամսա​թիվը ներառող առաջին ոչ ամբողջական եռամսյակի համար սույն կետով սահ​մանված կար​գով հաշվարկված արտոնագրային վճարի և դիմում-հայտարա​րու​թյամբ ներկա​յաց​ված` տվյալ տարվա մնացած ամբողջական ժամանա​կահատվածի (եռամսյակ, կիսամյակ կամ 9 ամիս) համար սույն հոդվածի 3-րդ կետով սահմանված կարգով հաշ​վարկ​ված արտո​նագրա​յին վճարի հանրագումարի չափով:
Դիմում-հայտարա​րու​թյուն ներկայացնելու ամսա​թիվը ներառող առաջին ոչ ամբող​ջա​կան եռամսյակի համար արտո​նագրային վճարի չափը հաշվարկվում է արտո​նագրային վճարի եռամսյա​կային չափի մեկ երրորդի և դիմում-հայտարարությունը ներկայաց​նելու ամսաթիվն ներա​ռող ամսվանից մինչև տվյալ եռամսյակի ավարտն ներառող ամբողջա​կան ամիսների թվի արտա​դրյալով: Դիմում-հայտարարություն ներկայացնելու ամսաթիվը ներա​ռող ամիսն ընդուն​վում է որպես ամբողջական ամիս` անկախ դիմում-հայտարարությունը ներկայացնելու ամսա​թվից:»:
Հոդված 3. Օրենքի 9-րդ հոդվածում`
1) 7-րդ մասը շարադրել հետևյալ խմբագրությամբ.

«7. Իրավաբանական անձի կամ անհատ ձեռնարկատիրոջ կողմից առանց արտոնագրի գոր​ծու​նեության իրականացման տվյալ վայրում սույն օրենքի N 7 հավելվածում նշված գոր​ծու​նեու​թյան տեսակով (տեսակներով) զբաղվելու դեպքում իրավաբանական անձից կամ անհատ ձեռ​նարկատիրոջից գանձվում է տուգանք` առանց արտոնագրի գործունեությունը փաստացի իրականաց​նելու ժամա​​նակահատվածի համար սույն օրենքի 8-րդ հավելվածով սահմանված կարգով հաշվարկ​ված` վճարման ենթակա արտոնագրային վճարի կրկնակի չափով: Ընդ որում, սույն կետով սահ​​մանված տուգանքի հաշվարկման համար սույն օրենքի 8-րդ հավելվածի 14-րդ կետի 7-րդ ենթա​կետով սահմանված գործակիցները հաշվի չեն առնվում:»:
2) լրացնել 8-րդ մաս հետևյալ բովանդակությամբ`
«8. Սույն մասով սահմանված կարգով հաշվարկված տուգանք պետական բյուջե է վճար​վում հարկային մարմնի կողմից համապատասխան ակտ ներկայացնելուց հետո 10-օրյա ժամ​կետում:»: 

Հոդված 4. Օրենքի 1-ին, 3-րդ և 5-րդ հավել​ված​նե​րում`

1) 1.1-րդ տողերում «և կաշվե գալանտերիայի» բառերից հետո լրացնել «ու դրանց պարա​գաների» բառերը,

2) 1.7-րդ տողերում «համակարգչային տեխնիկայի» բառե​րից հետո լրացնել «, հեռուս​տա​ցույցերի, լվացքի մեքենաների և այլ կենցաղային տեխ​նի​կայի» բառերը:

Հոդված 5. Օրենքի թիվ 8 հավելվածի`

1) 5-րդ կետի`

ա. առաջին պարբերությունում «(եռամսյա, վեցամսյա, իննամսյա, տասներկուամսյա)» բառերը փոխա​րի​նել «(տարվա ընթացքում ընտրված ցանկացած ամիս կամ հաջորդական ամիս​ների հանրագումար, բայց ոչ ավել քան տասներկու ամսյա ժամանակահատվածը)» բառե​րով,

բ. երկրորդ պարբերությունից հանել «եռամսյա, վեցամսյա, իննամսյա կամ տասներկու​ամսյա» բառերը 

2) 7-րդ և 8-րդ կետերից հանել «(եռամսյա, վեցամսյա, իննամսյա, տասներկուամսյա)» բառերը,

3) 9-րդ կետի աղյուսակը շարադրել հետևյալ խմբա​գրու​թյամբ.

	Գործունեության տեսակը
	Ելակետային տվյալը

	Արտոնագրային վճարի ամսեկան դրույքաչափը 1 միավորի (դրամ)

	
	
	Երևան քաղաքում

	Մարզկենտ-րոններում

	այլ քաղաքներում 
	այլ վայրերում
	հեռավոր և սահմանամերձ գյուղերում

	հան​րա​յին սննդի ոլորտում իրականացվող գործունեութ​յու​ն
	տարածք, 
մինչև 20 մ2 ներառյալ
	30000
	21000
	21000
	15000
	9000

	
	տարածք, 
20-ից մինչև 50 մ2 ներառյալ
	30000 գումարած 

20 մ2 գերազանցող 

մինչև յուրաքանչյուր 

10 մ2 համար` 15000 
	21000 գումարած 

20 մ2 գերազանցող մինչև յուրաքանչյուր 10 մ2 համար` 10500 
	21000 գումարած 

20 մ2 գերազանցող մինչև յուրաքանչյուր 10 մ2 համար` 10500 
	15000 գումարած 

20 մ2 գերազանցող մինչև յուրաքանչյուր 10 մ2 համար` 10500 
	9000 գումարած 

20 մ2 գերազանցող մինչև յուրաքանչյուր 10 մ2 համար` 9500 

	
	տարածք, 
50 մ2 ավելի` մինչև 300 մ2 ներառյալ
	75000 գումարած 

50 մ2 գերազանցող 

մինչև յուրաքանչյուր 

10 մ2 համար` 21000 
	52500 գումարած 

50 մ2 գերազանցող մինչև յուրաքանչյուր 10 մ2 համար` 15000 
	52500 գումարած 

50 մ2 գերազանցող մինչև յուրաքանչյուր 10 մ2 համար` 15000 
	52500 գումարած 50 մ2 գերազանցող մինչև յուրաքանչյուր 10 մ2 համար` 15000 
	22500 գումարած 50 մ2 գերազանցող մինչև յուրաքանչյուր 10 մ2 համար` 11000

	
	տարածք, 
300 մ2 ավելի` մինչև 500 մ2 ներառյալ
	600000 գումարած 300 մ2 գերազանցող մինչև յուրաքանչյուր 10 մ2 համար` 12000
	427500 գումարած 300 մ2 գերազանցող մինչև յուրաքանչյուր 10 մ2 համար` 8000
	427500 գումարած 300 մ2 գերազանցող մինչև յուրաքանչյուր 10 մ2 համար` 8000
	427500 գումարած 300 մ2 գերազանցող մինչև յուրաքանչյուր 10 մ2 համար` 8000
	297500 գումարած 300 մ2 գերազանցող մինչև յուրաքանչյուր 10 մ2 համար` 6000 

	
	տարածք, 
500 մ2 մակերեսից ավելի
	840000 գումարած 

500 մ2 գերազանցող մինչև յուրաքանչյուր 

10 մ2 համար` 6000
	587500 գումարած 500 մ2 գերազանցող մինչև յուրաքանչյուր 10 մ2 համար` 3500
	587500 գումարած 500 մ2 գերազանցող մինչև յուրաքանչյուր 10 մ2 համար` 3500
	587500 գումարած 500 մ2 գերազանցող մինչև յուրաքանչյուր 10 մ2 համար` 3500
	417500 գումարած 

500 մ2 գերազանցող մինչև յուրաքանչյուր 10 մ2 համար` 3250 

	հյու​րա​նո​ցա​յին տնտե​սութ​յան օբյեկտ​նե​րի 

գոր​ծու​նեութ​յու​ն
	տարածք 
	750
	420
	420
	300
	300

	թեթև մարդատար մեքենայով 

ուղևորափոխադրում
	Մեքենայի քանակ
	9500
	5600
	5600
	5600
	5600

	վար​սա​վի​րա​կան ծառայություննե​րի մա​տուց​ման 

գոր​ծու​նեութ​յու​ն
	աշխատատեղ
	15000
	12000
	9000
	9000
	9000

	ավ​տո​տեխս​պա​սարկ​ման կայաննե​րի (կե​տե​րի) գործունեութ​յու​ն
	աշխատատեղ
	15000
	12000
	12000
	12000
	9000

	ավ​տո​կան​գառ​նե​րի գործունեությու​ն
	տարածք 

	600
	120
	120
	120
	120

	բիլիարդ խաղի կազմակերպում
	խաղասեղան
	40000
	20000
	20000
	20000
	20000


4) 10-րդ կետում «եռամսյա» բառերը փոխարինել «մեկամսյա» բառերով,

5) 11-րդ կետը լրացնել հետևյալ բովանդակությամբ նոր պարբերությամբ.

«Այն դեպքում, երբ բնակության միևնույն հասցեում գրանցված (հաշվառված) անհատ ձեռ​նարկատերերը, նրանց ամու​սին​նե​րը, ծնողները, երեխաները, եղբայրները, քույրերը միև​նույն թեթև մար​դա​տար մեքենայով իրականացնում են ուղևորափոխադրում, կարող են ստա​նալ ան​հատ ձեռնար​կա​տի​րոջ անվամբ միայն մեկ արտո​նա​գիր: Ընդ որում, այս դեպքում ար​տո​նա​​գրային վճարի ամսե​կան դրույքաչափը սահմանվում է սույն հավելվածի 9-րդ կետով սահ​​մանված դրույ​քա​չա​փին ավե​լաց​րած յուրաքանյուր վարորդի համար 1000 դրամ:»,

6) 12-րդ կետը շարադրել հետևյալ խմբագրությամբ.

«12. Սույն հավելվածի 5-րդ կետով նշված որևէ ժամանակահատվածում գոր​ծու​նեու​թյան յուրա​քանչյուր տեսակի մասով արտոնագրային վճարի չափը սահմանվում է արտո​​նա​գրա​յին վճարի մեկամսյա չափի, գործունեության տվյալ տեսակի համար տվյալ արտո​​նագրում նշված ժամա​նակահատվածում ներառված ամիսների քանակի և սույն հավել​վածի 14-րդ կետի 7-րդ ենթա​կետով սահմանված` համա​պա​տաս​խան գործակցի արտա​դր​յա​լով` դրա​մա​կան արտա​հայ​տությամբ:»,

7) 14-րդ կետը լրացնել հետևյալ բովանդակությամբ նոր` 6-րդ և 7-րդ ենթակետերով.

«6) բացառապես գիշերային ժամերին (ժամը 21:00-ից մինչև ժամը 09:00-ն) աշխատող ավ​տո​​կանգառների գործունեության համար` լրացուցիչ 0.5.

7) մեկամսյա ժամանակահատվածի համար` 1,0: Մեկ ամսից ավելի ժամանա​կահատ​վածի համար արտոնագրային վճարի չափը հաշվարկելիս սույն կետով սահմանված գոր​ծա​կիցը նվազեցվում է 0,02-ով` արտոնագրային վճար վճարող համարվելու մասին հայտա​րա​րու​թյամբ ներկայացված մեկից ավելի յուրաքանչյուր ամսվա համար:».
8) 19-րդ կետը լրացնել հետևյալ բովանդակությամբ նոր պարբերությամբ.

«Ընդ որում, սույն հավելվածի 11-րդ կետի երկրորդ պարբերությամբ նախատեսված դեպ​​​​​քում անհատ ձեռնարկատեր չհանդիսացող անձանց համար թեթև մարդատար ավտո​մե​քե​​​նայով ուղևորափոխադրում իրականացնելու ժամանակահատվածը համարվում է ապա​​հո​վա​​գրական ստաժ միայն նրանց կողմից «Պարտադիր սոցիալական ապահո​վու​թյան վճար​ների մասին» Հայաստանի Հանրապետության օրենքով անհատ ձեռնարկա​տե​րերի համար սահ​​մանված ամսական նվազագույն պարտադիր սոցիալական ապահո​վու​թյան վճարները կատա​​​րելու դեպքում (հաշվի առնելով թեթև մարդատար ավտոմեքենայով ուղևորա​փո​խա​դրում իրականացնելու ժամանակահատվածը), որն արտոնագիրն ստանա​լիս անհատ ձեռ​նար​կա​​տեր չհանդիսացող անձանց կողմից կարող է վճարվել իրենց հայե​ցո​ղու​թյամբ և որը թեթև մար​դա​տար ավտո​մե​քե​նայով ուղևորափոխադրում իրականացնելու ժամա​​նակահատվածի համար հանդիսանում է անհատ ձեռնարկատեր չհանդիսացող անձանց համար պարտադիր սոցիա​լա​կան ապահովության վճար​ների պար​տա​վո​րու​թյան վերջնական գումար:»,

9) Ձև 1-ով սահմանված արտոնագրային վճար վճարող համարվելու մասին հայ​տա​րա​րության 4-րդ տողից հանել «(եռամսյա, վեցամսյա, իննամսյա կամ տասներկու​ամսյա)» բառերը,

10) Ձև 2-ով սահմանված արտոնագրի ձևում վերջին աղյուսակից հետո լրացնել նոր մաս հետևյալ բո​վան​դա​կութ​յամբ.

«Օրենքի 8-րդ հավելվածի 11-րդ կետի երկրորդ պարբերությամբ նախատեսված դեպ​​​քում անհատ ձեռնարկատերերի հաշվառման հասցեում հաշվառված այլ անձանց տվյալ​ները, որոնց համար վճարվում է արտոնագրային վճար. 

	Որպես վարորդ հաշվառված ֆիզիկական անձի անունը, ազգանունը
	Հաշվառման հասցեն` համաձայն անձնագրի

	
	

	
	


:»:

Հոդված 6. Սույն օրենքն ուժի մեջ է մտնում պաշտոնական հրապարակման օրվան հաջոր​դող ամսվա 1-ից և տարածվում է պաշ​տոնական հրապարակման օրվան հաջոր​դող երկ​րորդ ամսվա 1-ից հետո ծագող հարա​բե​րու​թյունների վրա:

Հիմնավորում
«Արտոնագրային վճարների մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության 

օրենքի նախագծի վերաբերյալ

1. Իրավական ակտի անհրաժեշտությունը (նպատակը). Նախա​գծի նպա​տակը «Արտո​​​նա​​գրային վճար​ների մասին» Հայաստանի Հանրապե​տու​թյան օրենքի կիրառության ընթաց​​​քում առաջ եկած խնդիրների լուծումն է:
2. Կարգավորման հարաբերությունների ներկա վիճակը և առկա խնդիրները. Ներ​​​կա​​​​​յումս գործող «Արտոնագրային վճարների մասին» Հայաստանի Հանրապետության օրենքի համա​ձայն`
1) Օրենքի 1-ին և 2-րդ հավելվածներով սահմանված գործունեության տեսակներով զբաղ​​​վող ֆիզիկական անձինք և անհատ ձեռնարկատերերը արտոնագրային վճար վճարող համար​​​վելու համար դիմում հայտարարություն պետք է ներկայացնեն օրենքով սահմանված որևէ ժամա​նա​կա​հատ​վածի (եռամսյակ, կիսամյակ, 9 ամիս, տարի) առաջին ամսվա ընթաց​քում, ինչը գոր​ծու​նեու​թյունը նոր սկսող ֆիզիկական անձանց և անհատ ձեռնարկա​տե​րե​րին հնա​​րա​վորություն չի ընձեռում գոր​ծունեությունը սկսելուց անմիջապես հետո համարվել արտո​նա​գրա​​յին վճար վճարող, և վերջին​ներս ստիպված են լինում, կա՛մ գործունեությունը սկսել նոր ժա​մա​​նակաշրջանի սկզբից, կա՛մ արտոնագրային վճար վճարող համարվել օրենքի 7-րդ և 8-րդ հավելվածներով սահմանված կարգով,
2) Օրենքի 7-րդ հավելվածով սահմանված գործունեության տեսակների մասով արտո​նա​​գիրը ձեռք է բերվում (արտոնագրային վճարը վճարվում է) առնվազն երեք ամիս​​ների համար, ինչը խնդիրներ է առաջացնում տնտեսավարող սուբյեկտների շրջա​նում` հաշվի առնե​լով այն, որ արտո​նա​գրա​յին վճարը պետք է վճարվի միանվագ` նախ​քան արտո​նա​գրի ստա​նալը, իսկ տնտեսավարող սուբյեկտների հիմնական մասը պատ​րաստ չէ երեք ամիս​​ներին բաժին ընկնող արտո​նագրա​յին վճարը միանվագ ձևով կատա​րե​լուն,
3) հանրային սննդի ոլորտում մինչև 50 մ2 տարածքի համար նախա​տես​​ված` արտո​նա​գրա​​​​​յին վճարի նվազագույն չափը բավական բարձր բեռ է հանրային սննդի փոքր օբյեկտ​ների համար,
4) եթե անհատ ձեռնարկատերը թեթև մարդատար ավտոմեքենայով իրականացնում է ուղևո​​րա​​​փոխադրման գործունեություն, և տվյալ գործունեության առանձնա​հատկու​թյուն​ներով պայ​​​մա​նավորված` անհրաժեշտություն է առաջանում անհատ ձեռնարկատիրոջ կող​մից շահա​գործ​​​​վող ավտոմեքենան օրվա որոշակի ժամերի կամ որոշակի օրերի շահագործել այլ անձի (այդ թվում` անհատ ձեռնարկատիրոջ ազգականների կողմից), ստացվում է, որ նշյալ այլ անձինք նույնպես պետք է ունենան առանձին արտոնագրեր, կամ նշյալ այլ անձինք պետք է դառ​​​նան անհատ ձեռնարկատիրոջ վարձու աշխատողները, ինչն էլ, իր հեր​թին, նշանակում է, որ անհատ ձեռնարկատերը պետք է «Արտոնագրային վճարների մասին» Հայաստանի Հան​րա​​​պետության օրենքի թիվ 2 հավելվածի կիրառության դաշտից տեղա​փոխվի թիվ 8 հավել​վածի կիրառության դաշտ` դրանով իսկ ավելացնելով իր հարկային բեռը,
5) ավտոկանգառների համար սահմանված արտոնագրային վճարը բավական բարձր բեռ է բոլոր այն ավտոկանգառների համար, որոնք գործում են բացառապես գիշերային ժամե​րին:
3. Առկա խնդիրների առաջարկվող լուծումները. Նախագծով առաջարկվում է`
1) «Արտոնագրային վճարների մասին» Հայաստանի Հանրապետության օրենքի 1-ին և 2-րդ հավելվածներով սահմանված գործունեության տեսակներով զբաղվող, գործունեությունը նոր սկսող ֆիզիկական անձանց և անհատ ձեռնարկատերերին հնարավորություն ընձեռել արտո​​​նագրային վճար վճարող համարվելու դիմում հայտարարությունը ներկայացնելու ոչ թե որևէ ժամանակահատված (եռամսյակ, կիսամյակ, 9 ամիս, տարի) առաջին ամսվա, այլ  նաև ցան​​​կացած այլ ամսվա ընթացքում,

2) «Արտոնագրային վճարների մասին» Հայաստանի Հանրապետության օրենքի 7-րդ հավել​​վածով սահմանված գործունեության տեսակների մասով վերանայել արտոնագրային վճար վճարող համարվելու ժամանակահատվածները` հարկ վճարողներին հնարավորություն ընձեռ​​​նելով տարվա ցանկացած ժամանակահատվածի համար (անկախ ժամանակահատվածի տևո​​ղությունից, բայց ոչ ավել տասերկուամսյա ժամանակահատվածը) համարվելու արտոնա​գրա​​յին վճար վճարող,

3) հանրային սննդի ոլորտում մինչև 50 մ2 տարածքի համար նախա​տես​​ված` արտո​նա​​գրա​​յին վճարի նվազագույն չափը տարանջատել մինչև 20 մ2 տարածքի և 21-50 մ2 տարածք​​ների հա​մար արտոնագրային վճարների չափերի, որը հնարավորություն կտա հան​​րա​յին սննդի ոլոր​տում գոր​ծու​նեու​թյուն իրականացնող գերփոքր մինչև 20 մ2 տարածք ունե​ցող տնտե​​​​​​սա​​վա​րող սուբ​յեկտ​ներին գոր​ծող կարգի համեմատ 2.5 անգամ ավելի պակաս արտո​​նա​գրա​​յին վճար վճարել:

4) «Արտոնագրային վճարների մասին» Հայաստանի Հանրապետության օրենքի 7-րդ հավել​​վածով սահմանված գործունեության տեսակների մասով սահմանվել արտոնագրային վճարի չափը նվազեցնող գործակից, որը կախված արտոնագրային վճար վճարող համարվելու ժամա​​նակահատվածի տևողությունից կամ երկարությունից յուրաքանչյուր ամսվա հաշվով կնվազի 0.02 գործակցով` արդյունքում նվազեցնելով նաև տվյալ ժամանակահատվածի համար արտո​​նագրային վճարի չափը,
5) բնակության միևնույն հասցեում գրանցված (հաշվառված) անձանց, նրանց ամու​սին​նե​րին, ծնողներին, երեխաներին, եղբայրներին, քույրերին հնարա​վո​րու​թյուն ընձեռել` միև​նույն թեթև մարդատար ավտոմեքենայով ուղևորափոխադրման գոր​ծու​նեու​թյունն իրա​կա​նացնելու մեկ արտոնագրով` միաժամանակ ամրագրելով, որ այդ դեպքում արտո​նագրային վճարի չափը յուրա​​​քանչյուր ամսվա համար յուրաքանչյուր վարորդի մասով ավ​ելաց​վում է 1000 դրա​մով,
6) բացառապես գիշերային ժամերին գործող ավտոկանգառների համար սահմանել 0.5 լրա​​​ցուցիչ ուղղիչ գործակից,

7) վարչարարության իրականացման տեսանկյունից առավել դյուրինացնել առանց արտո​​​​նագրի գործունեություն իրականացնելու դեպքերում պատասխանատվության միջոց​ների կիրառ​ման ընթացակարգերը: Մասնավորապես, իրավաբանական անձի կամ անհատ ձեռ​​նար​​​կա​​տիրոջ կողմից առանց արտոնագրի գործունեության իրականացման տվյալ վայրում  օրենքի թիվ 7 հավելվածում նշված գործունեության տեսակով (տեսակներով) զբաղվելու դեպ​քերի համար ներկայումս գործող օրենքով սահմանված` «Հարկերի մասին» օրենքի 26-րդ հոդ​վա​​ծով սահմանված ընթացակարգով տուգանք կիրառելու փոխարեն առաջարկվում է սահ​մա​նել տուգանք` առանց արտոնագրի գոր​ծու​նեու​թյունը փաստացի իրականաց​նելու ժամանա​կա​հատ​վածի համար օրեն​​​քով սահմանված կարգով հաշվարկված արտոնագրային վճարի կրկնա​պատիկի չափով:
4. Նախագծի մշակման գործընթացում ներգրավված ինստիտուտները և անձինք. Նախա​գիծը մշակվել է Հայաստանի Հանրապետության ֆինանսների նախարարության կողմից:
5. Կարգավորման առարկան. Նախագծի կարգավորման առարկան Արտոնագրային վճար​​​ների մասին Հայաստանի Հանրապետության օրենքով սահման​ված հարկման մոտե​ցում​​​ներն են` կապված դրուքյաչափերի, վճարումների կատարման պար​բերականության հետ:
6. Իրավական ակտի կիրառման դեպքում ակնկալվող արդյունքը. Նախագծի ընդու​ն​​​​​​​​ման արդ​յուն​​քում ակնկալվում է բարելավել արտոնագրային վճարների համակարգը:
ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՕՐԵՆՔԸ

«ՃԱՆԱՊԱՐՀԱՅԻՆ ԵՐԹԵՎԵԿՈՒԹՅԱՆ ԱՆՎՏԱՆԳՈՒԹՅԱՆ ԱՊԱՀՈՎՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈւՄ ՓՈՓՈԽՈւԹՅՈւՆ ԵՎ ԼՐԱՑՈՒՄ ԿԱՏԱՐԵԼՈւ ՄԱՍԻՆ

Հոդված 1. «Հայաստանի Հանրապետության ճանապարհային երթևեկության անվտան​գու​​թյան ապահովման մասին» Հայաստանի Հանրապետության 2005 թվականի հուլիսի 8-ի ՀՕ-166-Ն օրենքի 15-րդ հոդվածի 3-րդ մասի` 
1. «ա» կետը շարադրել հետևյալ խմբագրությամբ.

«ա) ընդհանուր օգտագործման տրանսպորտային միջոցները` կանոնավոր ուղևորա​փո​խա​դրում​ներ իրականացնող տրոլեյբուuները, ավտոբուսները և մարդատար-տաքսի ավտո​մո​բիլ​​ները (բացառությամբ մեկ մարդատար տաքսի-ավտոմոբիլով ուղևորափոխա​դրում​ներ իրա​կա​նաց​նող անհատ ձեռնարկատերերին պատկանող մարդատար-տաքսի ավտո​​մո​բիլ​ները)` յուրա​քանչյուր 6 ամիսը մեկ անգամ.»,

2. «գ» կետի «գ) տրանսպորտային միջոցները» բառերից հետո լրացնել «այդ թվում մեկ մարդատար տաքսի-ավտոմոբիլով ուղևորափոխադրումներ իրականացնող անհատ ձեռնար​կա​​տերերին պատկանող մարդատար-տաքսի ավտոմոբիլները» բառերը:

Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջոր​​​դող տասներորդ օրը:

Հիմնավորում

«Ճանապարհային երթևեկության անվտանգության ապահովման մասին» Հայաստանի Հանրապետության օրենքում փոփոխություն և լրացում կատարելու մասին» Հայաստանի Հանրապետության օրենքի նախագծի վերաբերյալ

1. Իրավական ակտի անհրաժեշտությունը (նպատակը). «Ճանապարհային երթևե​​կու​թյան անվտանգության ապահովման մասին» Հայաս​տանի Հանրապետության օրեն​քում փոփո​խություն և լրացում կատարելու մասին» Հայաս​տանի Հան​րա​պետու​թյան օրենքի նախա​գիծը մշակվել է նպատակ ունենալով խթանելու փոքր և միջին ձեռնարկա​տիրու​​թյունը, մասնավորապես` անհատ ձեռնարկատերերի կող​մից մեկ մարդա​տար ավտո​մո​​բիլով մատուցվող տաքսի ծառայությունների ոլորտը: 
2. Ընթացիկ իրավիճակը և խնդիրները. Ներկայումս Հայաստանի Հան​րա​պետու​թյան տրանսպորտի և կապի նախա​րա​րության կողմից մեկ ավտոմոբիլով տաքսի ծառա​յու​թյուն մատուցող անհատ ձեռնարկա​տերե​րին տրամադրվել է 1580 գոր​ծու​նեու​թ​յուն իրա​կա​նաց​նելու լիցենզիա: Նշված անհատ ձեռնարկա​տերերը հանդիսանում են այն Հայաստանի Հան​​​րա​պետության քաղաքացիները, որոնք հիմանականում իրենց պատ​կանող մեկ մեքե​նա​յով, հենց իրենց կողմից շահա​գործ​մամբ մատուցում են տաքսի ծառայություն և հենց իրենք են հիմնա​կա​նում կրում պատաս​խա​նատվություն իրենց կող​մից շահագործվող տրանսպոր​​տային միջոցի անխափան աշխա​տանքի և իրենց կողմից փոխադրվող ուղևորի անվտան​գությունն ապա​հովելու համար, սակայն տվյալ անհատ ձեռնարկատերերին պատ​կա​​նող տրանսպոր​տա​յին միջոց​ներ, ինչպես կանոնավոր փոխադրումներում ներգրաված տրանսպոր​​տային միջոցները, տարեկան երկու անգամ են անցնում տեխնիկական զննու​թյուն:
3. Տվյալ բնագավառում իրականացվող քաղաքականությունը. Ոլորտում իրա​կա​նաց​վող քաղաքականությունը միտված է մեկ ավտոմոբիլով տաքսի ծառայություն մատու​ցող անհատ ձեռնարկատերերի կողմից իրականացվող գործունեության պար​զեց​ման և լրա​ցուցիչ խոչընդոտների վերացմանը:
4. Կարգավորման նպատակը և բնույթը. Նախագիծը առաջարկվում է վերանայել մեկ ավտոմոբիլով տաքսի ծառայություն մատու​ցող անհատ ձեռ​նարկատերերի պատկանող տրանս​պոր​տային միջոցների պարտադիր տեխնիկական զննությունը անցկացման պարբե​րա​​կա​նությունը` սահմանելով, որ հիշյալ անձանց պատկանող տրանսպորտային միջոցների պար​տադիր տեխնիկական զննությունն անցկացվում է տարին մեկ անգամ:
5. Նախագծի մշակման գործընթացում ներգրավված ինստիտուտները և անձինք. Օրենքի նախագիծը մշակել է Հայաստանի Հան​րա​պետության տրանսպորտի և կապի նախարարության աշխատակազմի տրանսպորտի վարչության կողմից:
6. Ակնկալվող արդյունքը. Օրենքի նախագծի ընդունման արդյունքում ակնկալվում է, սահմանել, որ մեկ ավտոմոբիլով տաքսի ծառայություն մատու​ցող անհատ ձեռ​նար​կա​տե​րերի պատկանող տրանսպորտային միջոցների պարտադիր տեխնիկական զննությունը անց​​կացման տարին մեկ անգամ:
Նախագիծ

Հայաստանի Հանրապետության օրենքը

«Հայաստանի Հանրապետությունում ստուգումների կազմակերպման ԵՎ անցկացման մասին» Հայաստանի Հանրապետության օրենքում փոփոխություններ կատարելու մասին

Հոդված 1. «Հայաստանի Հանրապետությունում ստուգումների կազմակերպման և անց​կաց​​ման մասին» Հայաuտանի Հանրապետության 2000 թվականի մայիսի 17-ի ՀO-60 օրենքի (այսուհետ` Օրենք) 3-րդ հոդվածի 2-րդ կետի 2-րդ պարբերությունում, 3-րդ կետում «հաստա​տագր​ված վճարների մասին օրենքով սահմանված ելակետային տվյալների և դրանց ուղղիչ գոր​ծակիցների» բառերը փոխարինել «օրենքով սահմանված ելակետային տվյալների և գոր​ծա​կից​ների» բառերով, 

Հոդված 2. Օրենքի 4-րդ հոդվածի 3.1-րդ մասի 5-րդ կետի «Հաստատագրված վճար​ների մասին» Հայաստանի Հանրապետության օրենքով սահմանված ելակետային տվյալների և դրանց ուղղիչ գործակիցների» բառերը փոխարինել  «օրենքով սահմանված ելակետային տվյալ​ների և գործակիցների» բառերով:

Հոդված 3. Սույն օրենքն ուժի մեջ է մտնում պաշտոնական հրապարակմանը հաջորդող տաս​ներորդ օրվանից:
Հիմնավորում
«Հայաստանի Հանրապետություն ստուգումների կազմակերման և անցկացման մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի նախագծի վերաբերյալ

1. Իրավական ակտի անհրաժեշտությունը (նպատակը). Նախագծի նպատակը 2011 թվականի ընթացքում հարկային օրենսդրության փոփո​խու​թյուններով պայ​մա​նա​վոր​ված տեխ​նի​կա​կան բնույթի խոտանների վերացումն է:
2. Ընթացիկ իրավիճակը և խնդիրները. 2011 թվականի ընթաց​քում օրենսդրու​թյան մեջ կատարված և 2012 թվականի ապրիլի 1-ից ուժի մեջ մտած փոփո​խությունների արդյուն​​քում նախկինում հաստա​տագր​ված վճարով հարկվող գործու​նեու​թյան որոշ տեսակ​​ներ տեղա​փոխվել են արտոնա​գրային վճար​​ներով հարկման համա​կարգ: Սակայն, վերո​​հիշյալ օրենսդրական փոփո​խու​թյուն​ներով պայմանավորված համա​պա​տասխան փոփո​​խություններ չեն կատարվել «Հայաս​տանի Հանրա​պետությունում ստուգում​ների կազ​մա​կերպ​ման և անցկացման մասին» ՀՀ օրեն​քում, որը հարկային մարմնին հնարա​վորու​​թյուն է ընձեռում ստուգումներ իրակա​նաց​նել միայն «Հաստատագրված վճարների մասին» ՀՀ օրենքով սահմանված ելակետային տվյալ​ների ճշտության ստուգման ուղղու​թյամբ:
3. Կարգավորման նպատակը և բնույթը. Նախագծով առաջարկվում է «Հայաս​տանի Հանրա​պետությունում ստուգում​ների կազ​​մակերպման և անցկացման մասին» ՀՀ օրեն​​քում կատարել համապատասխան փոփո​խու​​թյուններ, ինչի արդյունքում հարկային մար​​մինը հնարավորություն կունենա ստուգումներ իրա​​կանացնելու ոչ միայն «Հաս​տա​տա​գրված վճարների մասին» ՀՀ օրենքով սահմանված ելա​​կետային տվյալների, այլ նաև «Արտո​​նագրային վճարների մասին» ՀՀ օրենքով սահ​ման​​ված ելակետային տվյալ​ների ճշտու​​թյան ստուգման ուղղությամբ:
4. Նախագծի մշակման գործընթացում ներգրավված ինստիտուտները և անձինք. Օրենքի նախագիծը մշակել է Հայաստանի Հան​րա​պետության ֆինանսների նախա​​​րարության կողմից:
5. Ակնկալվող արդյունքը. Օրենքի նախագծի ընդունման արդյունքում ակնկալվում է, «Հայաստանի Հանրա​պետությունում ստուգում​ների կազ​​մակերպման և անցկացման մասին» ՀՀ օրենքով սահմանել, որ հարկային մարմին իրավունքի ունի ստուգումների իրա​կա​նաց​​նելու ոչ միայն «Հաստատագրված վճարների մասին» ՀՀ օրենքով սահմանված ելա​​կե​տա​​յին տվյալների, այլ նաև «Արտոնագրային վճարների մասին» ՀՀ օրենքով սահ​ման​​ված ելակետային տվյալների ճշտության ստուգման ուղղությամբ:
ԵԶՐԱԿԱՑՈՒԹՅՈՒՆ
«Արտոնագրային վճարների մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության 

օրենքի նախագծի` բյու​​​ջե​​տա​յին բնագավառում կար​գա​վոր​ման ազդեցության 
գնա​հա​տման վերա​բերյալ
«Արտոնագրային վճարների մասին» Հայաստանի Հանրապետության օրենքում փոփո​խու​թյուններ և լրացումներ կատարելու մասին» Հայաստանի Հանրապետության օրենքի նախագծով առաջարկվում է որոշակի վերանայումներ կատարել արտոնագրային վճարների համա​կարգում: Մասնավորապես նախագծով նախատեսվում է` 

ա) կամավոր արտոնագրային վճարների համակարգում ներառել նաև հեռուս​տա​ցույցերի, լվացքի մեքենաների և այլ կենցաղային տեխ​նի​կայի նորոգման ծառայությունները, 

բ) հարկ վճարողներին հնարավորություն ընձ​ե​ռել արտոնագրային վճարները կատարել նաև ամսե​​​​կան պարբերականությամբ` զուգա​հեռա​բար ձեռք բերվող արտոնագրերի մասով սահ​մա​նելով արտոնագրային վճարի ավելի ցածր դրույ​քա​չա​փեր, քան ամսեկան դրույքա​չա​փերն են,

գ) բացառապես գիշերային ժամերին աշխատող ավ​տո​կանգառների գործունեության համար` սահմանել լրացուցիչ ուղղիչ գործակից 0.5-ի չափով:

Հաշվի առնելով վերոգրյալը, մասնավորապես այն, որ նախագծով առաջարկվում է եռամսյա, վեցամսյա, իննամսյա կամ տաս​​ներկուամսյա ժամանակահատ​ված​ների համար ձեռք​բերվող արտոնագրերի մասով սահ​մա​նել արտոնագրային վճարի ավելի ցածր դրույ​քա​չա​փեր` գտնում ենք, որ այլ հավասար պայմաններում նախագծի ընդունումը պետական բյուջեի եկա​մուտ​ների վրա կարող է ունե​նալ բացասական ազդեցություն, եթե նախագիծն ուժի մեջ մտնե​լուց հետո հարկ վճարող​ները արտոնագրային վճարներ կատարեն մեկամսյա ժամանա​կահատ​վածից տարբերվող այլ ժամանակահատվածների համար:
ԵԶՐԱԿԱՑՈՒԹՅՈՒՆ
«Ճանապարհային երթևեկության անվտանգության ապահովման մասին» Հայաստանի Հանրապետության օրենքում փոփոխություն և լրացում կատարելու մասին» Հայաստանի Հանրապետության օրենքի նախագծի բյու​​​ջե​​տա​յին բնագավառում կար​գա​վոր​ման ազդեցության գնահա​տման վերա​բերյալ
«Ճանապարհային երթևեկության անվտանգության ապահովման մասին» Հայաստանի Հան​րապետության օրենքում փոփոխություն և լրացում կատարելու մասին» Հայաստանի Հան​րա​պետության օրենքի նախագծով առաջարկվում է սահմանել, որ մեկ մարդատար տաքսի-ավտո​մոբիլով ուղևորափոխա​դրում​ներ իրա​կա​նաց​նող անհատ ձեռնարկատերերին պատ​կա​նող մարդատար-տաքսի ավտո​​մո​բիլ​ների տեխնիկական զննությունները կատարվում է ոչ թե 6 ամիսը մեկ, այլ տարին մեկ անգամ:

Հաշվի առնելով վերոգրյալը, ինչպես նաև այն, որ նախագծի ընդունման արդյուն​​քում մեկ մարդա​տար տաքսի-ավտոմոբիլով ուղևորափոխա​դրում​ներ իրա​կա​նաց​նող անհատ ձեռնար​կա​​տերերը իրենց պատկանող մարդատար-տաքսի ավտո​​մո​բիլ​ների տեխնի​կա​​կան զննության համար պետական տուրքի վճարումներ կկատարեն տարեկան  մեկ անգամ` գտնում ենք, որ այլ հավա​սար պայմաններում նախագծի ընդունումը պետական բյուջեի եկամուտների վրա կարող է ունե​​նալ բացա​սական ազդեցությունը:
ԱՄՓՈՓԱԹԵՐԹ
«Արտոնագրային վճար​ների մասին» Հայաս​​​​տանի Հան​րա​պետության օրենքում փոփո​​խու​​թյուններ և լրացումներ կատա​րելու մասին» օրենքի նախա​գծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	Հայաստանի Հանրապետության 

էկոնոմիկայի նախարարություն
31.05. 2012թ.

թիվ 01/10.2.3/2720-12
	1. «Արտոնագրային վճար​ների մասին» ՀՀ օրենքում փոփո​խու​թյուններ և լրացու​մներ կատա​րելու մասին» ՀՀ օրենքի նախագծում առաջարկվում է հոդված 2-ի 7-րդ կետով նախատեսված 7-րդ ենթա​կետը շարադրել նոր խմբագրությամբ` կիրառելով նվազող գործակից մեկամսյա, երկամսյա, եռամսյա, չորսամսյա, հին​գամսյա, վեցամսյա, յոթամսյա, ութամսյա, իննամսյա, տասամսյա, տասնմեկամսյա և տաս​ներ​կուամսյա արտոնագիր ձեռք բերելու համար
	Ընդունվել է:
	Նախագծում կատարվել է համապատասխան լրացում:

	
	   «Արտոնագրային վճար​ների մասին» ՀՀ օրենքի թիվ Հավել​ված 8-ում առաջարկում ենք 5, 7 և 8-րդ կետերից հանել «(եռամսյա, վեցամսյա, իննամսյա, տաս​ներկուամսյա)» բառերը: 


	Ընդունվել է:
	Նախագծում կատարվել է համապատասխան փոփոխություն:

	
	2) 13-րդ կետի 1-ին ենթակետը խմբագրել հետևյալ բովանդակությամբ.
«1 հանրային սննդի ոլորտում իրա​կա​նաց​վող գործունեության համար` հան​րային սննդի սպասարկման սրահի մակե​րեսը, որն իր մեջ ներառում է պատրաստի խոհարարական արտադ​րանքի իրացման և սպառման կազմա​կերպման համար նախատեսված տարածքը, իսկ բացօթյա վայրերում հանրային սննդի սպասարկ​ման սրահ է համարվում հանրային սննդի գործու​նեության իրականացման սպասա​ր​կ​​ման ընդհանուր մակերեսը : Արտաքին բուֆետների (շարժական և հատուկ սար​քավորումներով խոհարարական արտադ​րանքի պատրաստմամբ և սպա​սարկմամբ զբաղվող) և սպասարկման սրահ չունեցող այլ վայրերի համար սպասարկման մակե​րեսն ընդունվում է 20 քառակուսի մետր:»: 


	Չի ընդունվել:

Նախագծով հան​​րային սննդի սպասարկման սրահ տրված սահմանմաբ սպասարկման սրահ չունեցող հանրային սննդի օբյեկտների միջոցով իրականացվող գործունեությունը չի համարվելու արտոնագրային վաճարով հարկվող գործունեություն: 


	

	Հայաստանի Հանրապետության կառավարությանն առընթեր պետական եկամուտների կոմիտե
	Դիտողություններ և առաջարկություններ չկան:
	
	

	Հայաստանի Հանրապետության արդարադատության նախարարություն 13.06.2013թ.

թիվ 01/3568-12
	Դիտողություններ և առաջարկություններ չկան:
	
	


ԱՄՓՈՓԱԹԵՐԹ
 «Ճանա​պարհային երթևեկության անվտան​​գու​​​​թյան ապահովման մասին» Հայաս​տանի Հանրա​պե​տության օրենքում փոփոխու​թյուն և լրացում կատա​​րելու մասին» Հայաս​տանի Հանրապետու​թյան օրենքի նախա​գծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	Հայաստանի Հանրապետության 

էկոնոմիկայի նախարարություն
	Դիտողություններ և առաջարկություններ չկան:
	
	

	Հայաստանի Հանրապետության կառավարությանն առընթեր պետական եկամուտների կոմիտե
	Դիտողություններ և առաջարկություններ չկան:
	
	

	Հայաստանի Հանրապետության արդարադատության նախարարություն 13.06.2013թ.

թիվ 01/3568-12
	Դիտողություններ և առաջարկություններ չկան:
	
	


ԱՄՓՈՓԱԹԵՐԹ
«Հայաստանի Հանրապետությունում ստուգումների կազմակերպ​ման և անցկացման մասին» Հայաստանի Հանրապետության օրենքում փոփոխություններ կատա​րելու մասին» Հայաս​տանի Հանրապետու​թյան օրենքի նախա​գծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	Հայաստանի Հանրապետության 

էկոնոմիկայի նախարարություն
	Դիտողություններ և առաջարկություններ չկան:
	
	

	Հայաստանի Հանրապետության կառավարությանն առընթեր պետական եկամուտների կոմիտե
	Դիտողություններ և առաջարկություններ չկան:
	
	

	Հայաստանի Հանրապետության արդարադատության նախարարություն 13.06.2013թ.

թիվ 01/3568-12
	Դիտողություններ և առաջարկություններ չկան:
	
	


